
Nodiadau a Chyfeiriadau

1. CYFLWYNIAD A CHRYNODEB GWEITHREDOL 

Mae’r adroddiad hwn yn cynnwys canlyniadau ac argymhellion ymchwiliadau’r Pwyllgor Defnyddwyr Trafnidiaeth Gyhoeddus (y Pwyllgor) i faterion trafnidiaeth integredig yng Nghymru.

Fel arfer, y materion sy’n cael eu nodi gan y defnyddwyr eu hunain sydd wrth wraidd dull gweithredu’r Pwyllgor.  Mae’r Pwyllgor yn cydnabod bod Llywodraeth Cymru’n ymgymryd â rhaglen waith mewn perthynas ag integreiddio trafnidiaeth gyhoeddus ledled Cymru ond canfu nad yw anghenion a barn defnyddwyr prin yn cael eu ceisio na’u hystyried wrth gynllunio a gweithredu’r rhaglen waith hon.  Ar hyn o bryd mae Llywodraeth Cymru’n buddsoddi arian cyhoeddus sylweddol mewn materion trafnidiaeth gyhoeddus ac integreiddio.  Mae sicrhau bod defnyddwyr a’u hanghenion yn rhan o’r rhaglen hon yn hanfodol.
Mae’r dystiolaeth y mae’r Pwyllgor wedi ei chasglu’n arwain at y casgliad bod angen ailwerthuso’r gweithgaredd yr ymgymerir ag ef er mwyn adnabod anghenion y defnyddwyr a’u gwneud yn sail ar gyfer darparu gwasanaethau ar draws Cymru.  Mae’r Pwyllgor yn credu bod angen sylfaenol am agwedd genedlaethol tuag at gynllunio a darparu trafnidiaeth gyhoeddus er mwyn darparu gwasanaeth integredig  a bod cyfle’n bodoli ar hyn o bryd i ddatganoli grymoedd trafnidiaeth ymhellach trwy waith Comisiwn Silk.
Mae’r Pwyllgor yn derbyn bod Llywodraeth Cymru eisoes wedi gwneud ei gyflwyniadau i’r Comisiwn ond mae ein hymchwil ni wedi dangos yn glir bod datganoli grymoedd trafnidiaeth i’r llywodraeth yn gwbl hanfodol i wella integreiddio gwasanaethau trafnidiaeth gyhoeddus ac, os nad yw’r broses gomisiynu’n llwyddiannus, dylai ‘r llywodraeth barhau i weithio’n galed i gyflawni’r nod hwn.  
Mae’r Pwyllgor yn cefnogi canfyddiadau’r ‘Ymchwiliad i Drafnidiaeth Gyhoeddus’ a adroddwyd gan y Pwyllgor Busnes a Menter ym mis Mai 2013, er bod ein gwaith yn dangos bod cyfleoedd pellach i roi barn defnyddwyr trafnidiaeth gyhoeddus wrth wraidd cynllunio a darparu trafnidiaeth gyhoeddus yng Nghymru.  Mae’r Pwyllgor yn teimlo bod Llywodraeth Cymru’n gywir i hyrwyddo agwedd genedlaethol tuag at y gwaith hwn ac y dylai geisio gweithio gydag awdurdodau lleol i adolygu llywodraethu trafnidiaeth.
Am y rhesymau hyn mae’r Pwyllgor yn gwneud tri argymhelliad trosfwaol ac mae argymhellion eraill sy’n codi o’r rhain yn dod yn bosib eu cyflawni neu’n haws eu cyflawni.  Mae argymhellion 1 a 2 yn amodol ar lwyddiant neu fel arall argymhellion Comisiwn Silk.

ARGYMHELLION TROSFWAOL
ARGYMHELLIAD 1

Y dylai Llywodraeth Cymru symud ymlaen â datganoli grymoedd rheoleiddio a chofrestru bysys os na fydd hynny’n cael ei gyflawni trwy gyfrwng Comisiwn Silk.

ARGYMHELLIAD 2

Y dylai Llywodraeth Cymru symud ymlaen â datganoli swyddogaethau’r Comisiynydd Traffig a gwneud y rôl yn atebol i Weinidogion Cymru os na fydd hynny’n cael ei gyflawni trwy gyfrwng Comisiwn Silk.

ARGYMHELLIAD 3

Y dylai Llywodraeth Cymru, gyda’i phartneriaid, lunio a gweithredu rhaglen o welliannau i integreiddio gwasanaeth mewn ymgynghoriad â defnyddwyr trafnidiaeth gyhoeddus, a hefyd y dylai fabwysiadu ac ymgymryd ag ymgyrch farchnata i hybu gwelliannau penodol wrth iddynt ddigwydd yn ogystal â’r cysyniad cyffredinol o drafnidiaeth gyhoeddus.
Mae’r Pwyllgor hefyd yn gwneud yr argymhellion canlynol mewn perthynas â meysydd penodol: 

ARGYMHELLIAD 4

Dylai Llywodraeth Cymru fabwysiadu polisi’n datgan ble y mae trafnidiaeth gyhoeddus yn derbyn unrhyw ffurf o gymorth ariannol gan y sector cyhoeddus dylai’r meini prawf ar gyfer darpariaeth o’r fath gynnwys yr angen i fonitro, darparu ar gyfer a gwella integreiddio amserlenni a gwybodaeth am wasanaethau ar draws a rhwng dulliau. Dylai Llywodraeth Cymru ystyried safonau cenedlaethol ar gyfer integreiddio ac amseru cysylltiadau a dulliau monitro a sicrhau eu bod yn cael eu rhoi ar waith.
ARGYMHELLIAD 5

Dylai Llywodraeth Cymru ystyried llunio strategaeth gyffredinol mewn perthynas â chynllunio a dylunio cyfnewidfeydd gydag ymgynghoriad â defnyddwyr yn rhan annatod ohoni.
ARGYMHELLIAD 6

Dylai Llywodraeth Cymru gynhyrchu canllaw uchelgeisiol wedi ei ddiweddaru i awdurdodau cynllunio sy’n diffinio elfennau integreiddio trafnidiaeth gyhoeddus fel y gellir eu hystyried mewn ceisiadau cynllunio ar gyfer adnoddau newydd neu wedi eu haddasu.  Dylai Llywodraeth Cymru, trwy’r Arolygaeth Gynllunio, sicrhau bod polisi cynllunio sefydledig o blaid integreiddio trafnidiaeth gyhoeddus yn cael ystyriaeth ddyledus ym mhob Cynllun Datblygu Lleol.

ARGYMHELLIAD 7

Dylai Llywodraeth Cymru, gyda’i phartneriaid, lunio strategaeth genedlaethol eglur mewn perthynas â Thrafnidiaeth Gymunedol a sut y gellid ei defnyddio i oresgyn problemau integreiddio.  Dylai hyn ystyried:

-  A oes gan Drafnidiaeth Gymunedol y gallu i ddarparu cysylltiadau mewnlenwi yn arbennig mewn ardaloedd gwledig; ac
- a yw'r wybodaeth a chyhoeddusrwydd mewn perthynas â Thrafnidiaeth Gymunedol yn ddigonol ac effeithiol
ARGYMHELLIAD 8

Dylai Llywodraeth Cymru gymryd camau priodol i sicrhau bod gwasanaethau bws  ‘gwasanaeth rheilffordd atodol’ a gwasanaethau trafnidiaeth eraill yn cael eu cynnwys yn effeithiol yn y rhwydwaith rheilffordd cenedlaethol a sicrhau eu bod ar gael yn ddigonol ac yn cael eu marchnata’n effeithiol.

ARGYMHELLIAD 9

Dylai Llywodraeth Cymru adolygu faint o le parcio ceir sydd ar gael mewn gorsafoedd ac ystyried ffyrdd o sicrhau bod parcio’n cael ei ddarparu ar gyfer teithwyr er mwyn annog defnydd pellach o drafnidiaeth gyhoeddus
Mae’r adroddiad hwn a’i dystiolaeth gefnogol yn darparu gwybodaeth a manylion pellach mewn perthynas â’r argymhellion hyn.

Mae’r Pwyllgor yn edrych ymlaen at weithio gyda Llywodraeth Cymru a phartneriaid ar draws y sector i gyflenwi newidiadau a fydd yn creu gwell canlyniadau yn narpariaeth trafnidiaeth gyhoeddus i holl ddinasyddion Cymru ac i ymwelwyr â Chymru.

Mae’r Pwyllgor yn gobeithio y bydd yr adroddiad hwn o ddiddordeb i lawer ar draws y sector ac y gall barhau i weithio mewn partneriaeth i greu rhai newidiadau go iawn a’u rhoi nhw ar waith. 

Mae manylion cynhwysfawr pellach am waith y Pwyllgor, papurau ac adroddiadau ar gael ar wefan y Pwyllgor:  http://wales.gov.uk/topics/transport/public/ptuc/?lang=cy  

Hoffai’r Pwyllgor ddiolch i bawb sydd wedi ymgysylltu ag ef yn ystod y gwaith hwn ac am y wybodaeth y mae wedi ei derbyn.  Mae’r Pwyllgor yn ymddiheuro i bawb sy’n weithgar yn y maes hwn ac nad yw ei gwaith yn cael ei gydnabod ac yn edrych ymlaen at ddilyn gweithrediad yr argymhellion a pharhau i weithio ar draws y sector i helpu i adeiladu rhwydwaith trafnidiaeth gyhoeddus integredig cenedlaethol y gall pawb yng Nghymru fod yn falch ohono.

2.  RÔL A CHYLCH GWAITH PWYLLGOR DEFNYDDWYR TRAFNIDIAETH GYHOEDDUS
Pwyllgor cynghori yw Pwyllgor Defnyddwyr Trafnidiaeth Gyhoeddus Cymru sy’n rhoi cyngor i Weinidogion Cymru am faterion strategol sy’n ymwneud â thrafnidiaeth gyhoeddus yng Nghymru.  Bydd Pwyllgor Defnyddwyr Trafnidiaeth Gyhoeddus Cymru’n cynnig safbwynt  sy’n seiliedig ar brofiadau ac anghenion pobl sy’n defnyddio trafnidiaeth gyhoeddus fel rhan o’u bywydau bob dydd.

Mae rôl a chylch gorchwyl y Pwyllgor yn eang ac, oherwydd cyfyngiadau ar adnoddau, mae ei ganolbwynt yn strategol. Mae’r Pwyllgor yn ceisio:-

1. Rhoi anghenion defnyddwyr trafnidiaeth gyhoeddus wrth wraidd creu polisi trafnidiaeth yng Nghymru;

2. Darparu argymhellion arbenigol, seiliedig ar dystiolaeth i Weinidogion ar bob agwedd o bolisi trafnidiaeth.

Ewch i http://wales.gov.uk/topics/transport/public/ptuc/ptuctor/?lang=cy  am gylch gwaith llawn y Pwyllgor.

Mae aelodaeth y Pwyllgor yn cynnwys cynrychiolwyr o bob agwedd ar gymdeithas Cymru gyda’r bwriad o ddarganfod barn nid yn unig arbenigwyr a grwpiau diddordeb cyfyng ond hefyd barn y rhai hynny sy’n defnyddio trafnidiaeth gyhoeddus am ba bynnag reswm.  Er mwyn gwella profiad pawb o drafnidiaeth gyhoeddus, mae’r Pwyllgor hefyd yn ceisio barn y rhai sydd ddim yn ei defnyddio.
Gyda hyn mewn golwg y cynhaliwyd yr ymarferion casglu tystiolaeth ledled Cymru a chlywyd sawl barn ac awgrym amrywiol.  Roedd pa mor gyraeddadwy oeddent a’u perthnasedd yn amrywio ond roedd y weithred o geisio barn a gwrando ar y cyhoedd yn un bwysig.  Ni ddylid diystyru’r fath farn hyd yn oed os nad ydynt wedi dod gan arbenigwr.  
Fe wnaeth y Pwyllgor gomisiynu ymchwil allanol hefyd sydd ar gael yn http://wales.gov.uk/topics/transport/public/ptuc/reports/ptucresearch/?lang=cy . 

3. PAM ADOLYGU MATERION INTEGREIDDIO TRAFNIDIAETH GYHOEDDUS? 

Yn 2012 cynhyrchodd y Pwyllgor adroddiad ar ddarpariaeth gwybodaeth am drafnidiaeth gyhoeddus yng Nghymru ac fe wnaeth 6 argymhelliad, y cafodd 5 ohonynt eu derbyn gan y Gweinidog.  Yn ystod y gwaith hwn clywodd y Pwyllgor gan ddefnyddwyr bod integreiddiad gwael gwasanaethau yn rhwystr  mawr i ddefnydd trafnidiaeth gyhoeddus.
Cytunodd y pwyllgor bod integreiddiad annigonol gwasanaethau trafnidiaeth gyhoeddus a’r canfyddiad cyhoeddus haeddiannol o’r diffyg integreiddiad a nodir uchod, yn gweithredu fel rhwystr sylweddol i ddefnydd trafnidiaeth gyhoeddus.  O ganlyniad fe allai gwelliant o ran faint o drafnidiaeth gyhoeddus sydd ar gael a chywirdeb gwasanaethau integredig a gwybodaeth amdanynt fod o fudd mawr. Barn y Pwyllgor yw y dylid archwilio’r berthynas bresennol rhwng darparwyr/gweithredwyr ac awdurdodau lleol ynghyd â chyflwr presennol partneriaethau ansawdd
 gyda golwg ar fesur y potensial ar gyfer gwelliant.
Roedd archwiliadau’r Pwyllgor yn cynnwys tystiolaeth ar lafar ac ysgrifenedig cyflenwol a gasglwyd mewn cyfarfodydd 
, wedi ei hategu gan gyfres o weithdai cyhoeddus a gynhaliwyd ledled Cymru
. Fe ddechreuodd yr ymchwil arbenigol a gomisiynwyd gan Beaufort Research a Phrifysgol Caerdydd (<http://wales.gov.uk/topics/transport/public/ptuc/reports/ptucresearch/?lang=cy> ) gydag astudiaeth ddesg o lenyddiaeth berthnasol o bedwar ban byd.  Roedd hwn yn nodi nifer o enghreifftiau o arfer da mewn mannau eraill, ac arweiniodd at gynnal ymchwil ansoddol  gydag aelodau’r cyhoedd a darparwyr trafnidiaeth ledled Cymru 
.

Yn ystod y gwaith hwn, roedd cyrff eraill yn ymgymryd â dwy fenter arwyddocaol arall oedd yn atgyfnerthu penderfyniad y Pwyllgor i ymchwilio’r mater hwn ar ran defnyddwyr.
Y cyntaf oedd ‘Ymchwiliad i Drafnidiaeth Gyhoeddus Integredig yng Nghymru’
 a gynhaliwyd gan Bwyllgor Busnes a Menter Llywodraeth Cymru a adroddodd yn ystod Mai 2013. (http://www.senedd.assemblywales.org/mgIssueHistoryHome.aspx?IId=2225 )  Er i’r ymchwiliad hwn ganolbwyntio ar gasglu tystiolaeth trwy gyflwyniadau ysgrifenedig a llafar ffurfiol gan sefydliadau a chynrychiolwyr, mae’n werth nodi bod y materion a’r problemau a nodwyd yn cyd-daro’n helaeth gyda’r rhai a gafodd eu canfod yn ystod astudiaeth y Pwyllgor. 

Nid yw’r Pwyllgor wedi dyblygu cynnwys na methodoleg yr ymchwiliad ond mae’n cymeradwyo ei ganfyddiadau ac argymhellion sydd, ynghyd â’r rhai yn yr adroddiad hwn, yn darparu ffordd glir ac effeithiol ymlaen i Lywodraeth Cymru. 

Yr ail fenter oedd Tasglu Trafnidiaeth Integredig De Ddwyrain Cymru a sefydlwyd gan y Gweinidog a adroddodd ym Mawrth 2013. (<http://wales.gov.uk/newsroom/transport/2013/130315-int-transport-task-force/?lang=cy> )  Er ei fod yn canolbwyntio’n ddaearyddol ar dde ddwyrain Cymru, cododd y Tasglu nifer o faterion generig o arwyddocâd ehangach; eto’n gyffredinol yn adlewyrchu’r rhai a nodwyd gan y Pwyllgor.  Cafodd y gwaith hwn ei adlewyrchu wedyn yng ngogledd ddwyrain Cymru.
 (http://www.taith.gov.uk/north-east-wales-integrated-transport-task-force-report-now-available/)

Mae’r Pwyllgor yn credu bod y pedwar darn hwn o waith, gyda’i gilydd, yn creu dadl gref, ddeallus dros flaenoriaethu a darparu adnoddau digonol ar gyfer integreiddio trafnidiaeth gyhoeddus ymhellach yng Nghymru.
Cred y Pwyllgor yn gryf bod angen rhoi datrysiad ‘Cymreig’ ar waith ac mai trwy fabwysiadu safonau a strategaethau cenedlaethol yn unig y gellir gwneud datrysiadau a gwelliannau lleol.  Mae’r mater hwn yn cael ei gymhlethu gan reolau cystadleuaeth ac ystyriaethau gwleidyddol ond mae’r Pwyllgor yn teimlo bod yn rhaid mynd i’r afael â’r problemau hyn ac er mwyn gwneud hyn dylai’r Llywodraeth gydweithio’n agos gydag awdurdodau lleol, y darparwyr a gweithredwyr gwasanaeth.  Mae’r Pwyllgor yn ymwybodol bod y Llywodraeth eisoes wedi gwneud ei gyflwyniad i Gomisiwn Silk ond mae’n teimlo os na cheir datganoli pellach ym maes trafnidiaeth gyhoeddus o ganlyniad i hyn, y dylai’r Llywodraeth barhau i ymdrechu tuag at ddatganoli grymoedd.

O ganlyniad mae’r Pwyllgor yn gwneud argymhellion trosfwaol 1 a 2 i’r Llywodraeth ac yn gwneud argymhelliad 3 i bawb cysylltiedig:   

ARGYMHELLIAD 1

Y dylai Llywodraeth Cymru symud ymlaen â datganoli grymoedd rheoleiddio a chofrestru bysys os na fydd hynny’n cael ei gyflawni trwy gyfrwng Comisiwn Silk.

ARGYMHELLIAD 2

Y dylai Llywodraeth Cymru symud ymlaen â datganoli swyddogaethau’r Comisiynydd Traffig a gwneud y rôl yn atebol i Weinidogion Cymru os na fydd hynny’n cael ei gyflawni trwy gyfrwng Comisiwn Silk.
ARGYMHELLIAD 3

Y dylai Llywodraeth Cymru, gyda’i bartneriaid, lunio a gweithredu rhaglen o welliannau i integreiddio gwasanaeth mewn ymgynghoriad â defnyddwyr trafnidiaeth gyhoeddus, a hefyd y dylai fabwysiadu ac ymgymryd ag ymgyrch farchnata i hybu gwelliannau penodol wrth iddynt ddigwydd yn ogystal â’r cysyniad cyffredinol o drafnidiaeth gyhoeddus.

Mae datblygiadau yn Rhydychen yn llunio astudiaeth achos defnyddiol ar gyfer cyflawni’r amcanion hyn.  Yn benodol amlygodd ein hymchwil a gomisiynwyd y ddadl fusnes dros integreiddio agosach a datblygu perthynas waith agos, yn ogystal â sicrhau bod  dulliau cynllunio ar gael a helpodd i gryfhau’r farchnad trafnidiaeth gyhoeddus.
Gellid hyrwyddo dulliau ac aps ar-lein ar gyfer cynllunio siwrnai yn ehangach gan bwysleisio eu cyfleustra a pha mor rhwydd ydynt i’w defnyddio.  

4. BETH YW INTEGREIDDIO TRAFNIDIAETH GYHOEDDUS A PHAM EI FOD MOR BWYSIG?
Wrth gynllunio neu ymgymryd â siwrnai, mae angen i ddefnyddwyr trafnidiaeth gyhoeddus wybod y gallant gwblhau’r siwrnai gyfan mor hawdd a chyfleus â phosib.

Mae defnyddwyr trafnidiaeth gyhoeddus neu’r rhai sy’n meddwl ei defnyddio’n cydnabod efallai y bydd angen newid cerbydau neu ddulliau teithio, am na ellir darparu gwasanaethau uniongyrchol i bob siwrnai posib.  Fodd bynnag, mae defnyddwyr yn dyheu i’r siwrnai fod mor ddi-dor â phosib.  Mae hyn yn gofyn am gysylltiadau da a gwybodaeth dda.  I deithwyr anabl, mae hyn hefyd yn golygu cysondeb cerbydau o ran mynediad, beth bynnag fo’r dull teithio a ddewisir.

Mae angen hefyd i ddefnyddwyr trafnidiaeth gyhoeddus allu sefydlu cyfanswm cost, a hyd tebygol siwrnai’n gywir ymlaen llaw.  Mae hyn er mwyn helpu i gynllunio amser, ac i alluogi dewis deallus rhwng gwahanol ddulliau teithio, boed yn gyhoeddus neu’n breifat.  Mae diffyg integreiddio a gwybodaeth a’r ansicrwydd a ddaw yn ei sgil yn cael ei weld fel rhwystr mawr i ddefnydd trafnidiaeth gyhoeddus
. 

Gellir gweld integreiddio trafnidiaeth fel ‘ysgol’ neu hierarchaeth o lefelau cynyddol o integreiddio, gyda phob lefel ddilynol yn adeiladu ar yr un flaenorol:
YR YSGOL INTEGREIDDIO
1. Darparu gwybodaeth am drafnidiaeth gyhoeddus;

2. Integreiddio amserlen a  gwasanaethau ffisegol trafnidiaeth gyhoeddus;
3. Integreiddio prisiau tocynnau trafnidiaeth gyhoeddus;

4. Integreiddio dulliau trafnidiaeth gyhoeddus a phreifat;
5. Sefydlu awdurdodau trafnidiaeth;

6. Integreiddio trafnidiaeth a defnydd o dir;

7. Integreiddiad cyffredinol darpariaeth gwasanaeth cyhoeddus a llunio polisïau
.

Canfu ymchwil y Pwyllgor fod:

‘Cysyniadau cyffredinol y cyhoedd o drafnidiaeth gyhoeddus yn tueddu i ganolbwyntio ar ‘gysylltiadau negyddol ...ynghylch cost, dibynadwyedd, amlder, argaeledd ac adnoddau/amgylchedd’. Yn ogystal, mae profiadau negyddol yn profi i fod yn fwy cofiadwy ac nid ydynt ‘bob amser yn adlewyrchu realiti’
.

Mae hyn yn awgrymu i’r Pwyllgor y bydd angen dwy agwedd gyfochrog i annog y defnydd o drafnidiaeth gyhoeddus: un wedi ei hanelu at gysyniadau cyhoeddus a’r llall wedi ei hanelu at broblemau cyffyrddadwy go iawn.  Ar eu pennau eu hunain, ni fyddai unrhyw un ohonynt yn ddigon i newid ymddygiad.  Byddai gwelliannau mewn gwasanaeth yn aneffeithiol heb wella cysyniad cyhoeddus.  I’r gwrthwyneb, byddai gwella cysyniadau’n wrthgynhyrchiol heb wir welliannau sylfaenol.  Yn wir, fe allai arwain at brofiadau anffodus o ‘roi cynnig arni unwaith ond byth eto’. 

Mae’r ymchwil a gomisiynwyd, a wnaed gan Beaufort Research a Phrifysgol Caerdydd, yn canolbwyntio ar agweddau mwy cyffyrddadwy integreiddio, sef y pedwar gris cyntaf ar yr ‘Ysgol Integreiddio’.  Y rhain yw: darparu gwybodaeth am drafnidiaeth gyhoeddus; integreiddio amserlen a gwasanaethau ffisegol trafnidiaeth gyhoeddus; integreiddio prisiau tocynnau trafnidiaeth gyhoeddus; integreiddio dulliau trafnidiaeth gyhoeddus a phreifat. 

4.1 DARPARU GWYBODAETH AM DRAFNIDIAETH GYHOEDDUS
Roedd Adroddiad blaenorol y Pwyllgor (2012) yn ymdrin â’r cyntaf o’r saith gris.  Roedd yn cynnig chwe argymhelliad, y cafodd pump ohonynt eu derbyn gan y Gweinidog ac sydd ar wahanol gamau o ran eu gweithredu ar hyn o bryd
. 

Yng Nghymru, mae Traveline Cymru wedi cynnig ffynhonnell ddatblygol o wybodaeth trafnidiaeth gyhoeddus integredig seiliedig ar y rhyngrwyd a chanolfannau galwadau.  Yn fwyaf diweddar, mae hyn wedi cael ei ymestyn i gynnwys gwybodaeth am brisiau tocynnau bysys.  Fe wnaeth trafodaethau’r Pwyllgor gyda defnyddwyr amlygu’r problemau oedd yn cael eu hachosi gan ddiffyg gwybodaeth ac oedd yn tanseilio’u hyder wrth ddefnyddio trafnidiaeth gyhoeddus.  Mae’r diffyg gwybodaeth bysys amser real mewn gorsafoedd trenau’n bryder cyffredin. 

Fel y nodwyd yn gynharach mae’r defnydd o aps a mentrau eraill ynghyd â marchnata effeithiol yn cynnig cyfleoedd arloesol.  Mae argymhelliad trosfwaol 3 yn adlewyrchu rôl bwysig gwybodaeth a chyfathrebu fel thema sylfaenol sy’n rhedeg trwy’r adroddiad hwn.

4.2 INTEGREIDDIO AMSERLEN A GWASANAETH FFISEGOL
Yr angen mwyaf dybryd mewn perthynas ag integreiddio, a nodwyd yn y prosiect ymchwil ac yn y dystiolaeth a gasglwyd gan y Pwyllgor, yw’r angen am integreiddio amserlen.  Mewn ardaloedd trefol, gyda gwasanaethau amledd uchel, nid yw hyn yn gymaint o broblem, gan nad yw’r teithiwr yn gorfod aros yn hir am y gwasanaeth cysylltu nesaf. I’r gwrthwyneb, gyda gwasanaethau amledd isel cefn gwlad neu wasanaethau rhyng-drefol, gall methu cysylltiad olygu aros am amser hir am y gwasanaeth nesaf.  Pwynt a gafodd ei godi’n arbennig gan deithwyr o leoliadau mwy gwledig (hy Aberystwyth, Llandeilo).  Mae integreiddio amserlen, yn cynnwys rhwng gwasanaethau pellter hir rheilffordd/bws a bysys lleol, yn hanfodol.  Pan fydd cynnal cysylltiadau pan fydd oedi yn peri problemau
, mae angen lwfans diogelwch ychwanegol.  Mae integreiddio amserlenni ar draws ffiniau awdurdodau a darpariaeth adnodd cenedlaethol yn cael eu gweld fel anghenion sylfaenol, yn yr un modd ag y mae cyfathrebu amserlennu rhyngfoddol yn arbennig mewn gorsafoedd trenau a chyfnewidfeydd eraill.

Mae llwyddo i integreiddio amserlen yn gofyn am gysylltiadau effeithiol rhwng gwahanol weithredwyr a gwahanol ddulliau.  Mae’n golygu nid yn unig penderfynu ar amseroedd trosglwyddo priodol i gysylltiadau (fel sy’n bodoli eisoes rhwng trenau mewn gorsafoedd
), ac amserlennu i ddefnyddio’r rhain; ond hefyd darpariaeth briodol ar gyfer posibiliadau annisgwyl, e.e. os bydd gwasanaeth yn rhedeg yn hwyr, a fydd cysylltiadau’n cael eu dal, neu a fydd darpariaeth amgen yn bosib ar gyfer teithio ymlaen?  Mae dadl gref dros fabwysiadau polisïau a safonau cenedlaethol er mwyn cyflawni hyn.

Mae cyflawni hyn yn gofyn am barodrwydd gan weithredwyr ac awdurdod i staff wneud penderfyniadau cyflym, yn cynnwys o bosib anfon gwasanaethau (er mwyn osgoi oedi i’r mwyafrif) wrth ddarparu rhwyd ddiogelwch amgen
.

Mae trosglwyddo’n rhwydd rhwng dulliau trafnidiaeth tebyg a gwahanol yn hanfodol.  Mae unrhyw bellter ar droed rhwng cerbydau yn ychwanegol at y pellteroedd anochel rhwng y cartref a’r cerbyd cyntaf, a’r cerbyd terfynol a’r cyrchfan.  Er bod safonau penodol yn cael eu mabwysiadu ar gyfer pellteroedd cerdded yn y pwyntiau terfynol
, wrth reswm dylid osgoi unrhyw bellter rhyngol diangen.  Mae angen hefyd ystyried yr angen arbennig am hygyrchedd  i bawb.  Cysylltiadau traws blatfform – fel sydd wedi eu cyflawni rhwng trên a fferi yn Harbwr Abergwaun ers dechrau ym 1906 – yw’r ddelfryd.

Mae rhyng-gysylltiadau ffisegol yn cynnwys bws-bws a thrên-bws.  Mae rhyng-gysylltiadau rhwng gwasanaethau teithiau hirach, trên yn bennaf ond bws hefyd a gwasanaethau teithio ymlaen lleol hefyd yn hanfodol. Yn ogystal, mae angen i’r cysylltiadau hyn gael eu cyfathrebu’n dda a bod yn weledol  ‘eglur’ yn ogystal â ffisegol gyfleus
.

Cafodd y Pwyllgor enghreifftiau da o’r amrywiaeth o ddarpariaeth mewn terfynellau fferi.  Mae fferïau’n integreiddio’n dda gyda gwasanaethau trenau yng Nghaergybi ac i raddau yn Abergwaun ond dim o gwbl yn Noc Penfro lle nad yw’r amserlenni sy’n cael eu cyhoeddi yn cynnwys unrhyw wasanaethau cysylltu o gwbl o ran bysys.  Mae gwasanaethau bysys pellter hir masnachol yn gwasanaethu Caergybi a Doc Penfro, y mae manylion yr amserlen yn cael eu trafod a’u cytuno rhwng y cwmnïau fferi a’r gweithredwyr bysys.  Mae’r integreiddio amserlen hwn ar gyfer gwasanaethau trên a bws sy’n cysylltu â’r fferïau hefyd yn berthnasol i brisiau lle mae prynu tocynnau ar gyfer gwahanol ddulliau teithio ar gael, yn cynnwys system bws a thrên y CIE (Awdurdod Trafnidiaeth Iwerddon).
Mae’r cwestiwn o weithredwyr lluosog ar goridor hefyd yn arwyddocaol.  Os ydynt yn dilyn yr un amserlen, mae hyn yn amlwg yn wastraff ac mae’n debyg nad yw’n optimaidd yn fasnachol.  Os ydynt yn rhedeg fel gwasanaeth wedi ei gydlynu fodd bynnag, fe all hynny olygu bod rhwystrau’n bodoli o ran rheolau cystadleuaeth.  Ceir hefyd problemau o ran y tocynnau sydd ar gael rhyngddynt yn arbennig ar gyfer teithiau dychwelyd neu deithio ymlaen. 

ARGYMHELLIAD 4

Dylai Llywodraeth Cymru fabwysiadu polisi’n datgan, pan fydd trafnidiaeth gyhoeddus yn derbyn unrhyw ffurf ar gymorth ariannol gan y sector cyhoeddus, dylai’r meini prawf ar gyfer darpariaeth o’r fath gynnwys yr angen i fonitro, darparu ar gyfer a gwella integreiddio amserlenni a gwybodaeth am wasanaethau ar draws a rhwng dulliau. Dylai Llywodraeth Cymru ystyried safonau cenedlaethol ar gyfer integreiddio ac amseru cysylltiadau a dulliau monitro a sicrhau eu bod yn cael eu rhoi ar waith.
Mae’r cwestiwn o gynllunio cyfnewidfa yn achosi problemau.  Mae’r lle sydd ei angen i ddarparu parcio ar gyfer bysys a cheir mewn gorsafoedd trenau hŷn yn aml yn arwain at gyfres o gyfaddawdau.  Ni ddylai’r problemau hyn rwystro pawb cysylltiedig rhag mynd i’r afael â’r cwestiwn er budd integreiddio ac ansawdd y gwasanaeth i bob teithiwr.   Dylid ystyried llunio strategaeth gyffredinol mewn perthynas â chynllunio cyfnewidfa.  Er bod polisïau a chanllawiau cynllunio’n gallu arwain yn y cyfeiriad iawn, rhaid i bawb gydnabod mai fel arfer trwy gyfaddawdu y gellir gwasanaethu eu buddiannau orau a gwasanaethu’r cyhoedd yn hytrach na thrwy ddiffyndollaeth a gwrthdaro.
Mae gwella unrhyw adnoddau cyfnewid yn cynnwys meysydd parcio’n golygu mewnbwn gan adrannau cynllunio a thrafnidiaeth.  Mae rôl cynllunio eisoes yn cael ei gydnabod yng nghyngor Polisi Cynllunio Llywodraeth Cymru: “Mae rhwyddineb cyfnewid rhwng dulliau trafnidiaeth a diogelwch personol yn benderfynyddion pwysig o ddefnydd trafnidiaeth gyhoeddus
”; ac fe ymhelaethir ymhellach ar hyn yn y ddogfen bolisi.  Dylid adlewyrchu’r polisi hwn mewn unrhyw Gynlluniau Datblygu Lleol.
ARGYMHELLIAD 5

Dylai Llywodraeth Cymru ystyried llunio strategaeth gyffredinol mewn perthynas â chynllunio a dylunio cyfnewidfeydd gydag ymgynghoriad â defnyddwyr yn rhan annatod ohoni. 

ARGYMHELLIAD 6

Dylai Llywodraeth Cymru gynhyrchu canllaw uchelgeisiol wedi ei ddiweddaru i awdurdodau cynllunio sy’n diffinio elfennau integreiddiad trafnidiaeth gyhoeddus  fel y gellir eu hystyried mewn ceisiadau cynllunio ar gyfer adnoddau newydd neu wedi eu haddasu.  Dylai Llywodraeth Cymru, trwy’r Arolygaeth Gynllunio, sicrhau bod polisi cynllunio sefydledig o blaid integreiddio trafnidiaeth gyhoeddus yn cael ystyriaeth ddyledus ym mhob Cynllun Datblygu Lleol.

Mae’r Pwyllgor yn credu y gall Trafnidiaeth Gymunedol ddarparu gwasanaeth gwerthfawr a datrys rhywfaint o broblemau integreiddio trafnidiaeth yng nghefn gwlad.  Mae cwsmeriaid (a chwsmeriaid posibl) yn cynnwys pobl mewn cymunedau gwasgaredig pell lle gall Trafnidiaeth Gymunedol ddarparu gwasanaethau mewnlenwi neu gysylltu ychwanegol gwerthfawr, a hefyd, yn ehangach, pobl sy’n cael trafferth defnyddio gwasanaethau bws safonol, ond sydd ddim angen cludiant ambiwlans.
Gallai Trafnidiaeth Gymunedol ddarparu cysylltiadau mewnlenwi defnyddiol, yn arbennig mewn ardaloedd mwy gwledig, lle efallai nad yw ‘gwasanaethau hyblyg wedi eu hamserlennu’
 yn profi i fod yn hyfyw
. 

ARGYMHELLIAD 7

Dylai Llywodraeth Cymru, gyda’i phartneriaid, lunio strategaeth genedlaethol eglur mewn perthynas â Thrafnidiaeth Gymunedol a sut y gellid ei defnyddio i oresgyn problemau integreiddio.  Dylai hyn ystyried:

-  a oes gan Drafnidiaeth Gymunedol y gallu i ddarparu cysylltiadau mewnlenwi yn arbennig mewn ardaloedd gwledig; ac

- a yw'r wybodaeth a chyhoeddusrwydd mewn perthynas â Thrafnidiaeth Gymunedol yn ddigonol ac effeithiol.
4.3 INTEGREIDDIO PRISIAU TOCYNNAU TRAFNIDIAETH GYHOEDDUS 

Mae’r Pwyllgor yn cydnabod bod camau pwysig i integreiddio prisiau tocynnau trafnidiaeth gyhoeddus yn well yn cael eu datblygu yng Nghymru.  Mae menter ‘Cerdyn ‘GoCymru’ yn un cam o’r fath.  Yn dal yn y cam datblygu, mae’r cynllun yn anelu at ganiatáu i’r deiliad deithio ar fysys ledled Cymru gan ddefnyddio un cerdyn i dalu am deithio.” 
 

Mae’r Pwyllgor yn pwysleisio fodd bynnag nad ‘cyfleustra’ yn unig sy’n bwysig i deithwyr sy’n talu’n bersonol ond hefyd ‘sicrwydd’.  Bydd GoCymru’n cynnig ‘cerdyn taliad’ gyda chostau anrhagweladwy’n cynnig fawr mwy na chyfleustra cerdyn credyd
.

Mewn cyferbyniad, mae cerdyn Oyster Transport for London yn cynnig cryn fargen i’r teithiwr.  Teithiwch fel y mynnoch ac ar ddiwedd y dydd byddwch yn talu’r pris isaf y gellir fod wedi ei godi arnoch, boed yn bris tocyn sengl neu docyn diwrnod cylchfaol
.  Mae hyn, i bob pwrpas, yn rhoi cap ar gostau’r teithiwr, ac yn ymdrin â materion fel tocynnau ‘un ffordd neu ddychwelyd’ heb eu penderfynu
, a phenderfyniadau gwariant  ‘blaenorol’ cysylltiol.  Cred y Pwyllgor bod hwn yn gyfraniad cymhellgar  tuag at annog pobl i ddefnyddio Trafnidiaeth Gyhoeddus 
,  ond wrth reswm mae’n gofyn am gytundeb trosfwaol a swyddogaethau swyddfa gefn priodol
.

Yr enghraifft gyfredol fwyaf llwyddiannus o docyn teithio integredig yng Nghymru yw Cerdyn Teithio Rhatach Cymru Gyfan
.  Fodd bynnag, mae’r ffaith nad yw teithwyr yn talu’n uniongyrchol yn bersonol, a bod gweithredwyr yn cael eu had-dalu ar bris sengl cytûn ar gyfer pob siwrnai, yn osgoi rhai o’r materion mwyaf anodd
. 

Ar gyfer teithio taledig cyffredinol, mae pwysau masnachol a gweithredu yn arwain at ddefnydd cynyddol o gyfundrefnau ‘talu ymlaen llaw’ yn hytrach na ‘thalu bob siwrnai’.  Yn ogystal, mae nifer o weithredwyr yn defnyddio mwy o docynnau ‘diwrnod’ yn lle tocynnau ‘dychwelyd’ traddodiadol, sydd hefyd yn cael gwared ar yr angen am docynnau trosglwyddo.  Mae hyn wrth reswm yn cymhlethu teithio ar lwybrau gyda mwy nag un gweithredwr.  Mae’r Pwyllgor yn derbyn nad yw cynnig teithio rhwydwaith ar docynnau cystadleuydd  sydd am ddim i bob pwrpas, yn ddewis realistig ar hyn o bryd ond mae’n sicr yn cynnig gôl atyniadol i anelu amdano.
Mae problemau hefyd yn codi ar wasanaethau lle mae gwasanaethau adegau tawel (yn arbennig gyda’r nos) yn cael cymorth gan yr awdurdod lleol. Gallai gofynion i dderbyn  dychweliadau ‘wedi eu cyhoeddi’n gynharach’ neu hyd yn oed docynnau diwrnod, gael eu cynnwys mewn cytundebau ac fe allant gael eu derbyn beth bynnag os mai’r un gweithredwr sydd â’r cytundeb sy’n derbyn cymorth, ond gall methu â gwneud trefniadau priodol a sicrhau bod yr holl staff yn cael eu cyfarwyddo’n llawn achosi anawsterau.  Gall hyn olygu bod y gweithredwr blaenaf lleol yn cael budd o incwm ychwanegol o wasanaethau bob dydd heb ddim gwariant cysylltiol
.

Mae’r Pwyllgor hefyd yn nodi, yn wahanol i’r sefyllfa yn Llundain, bod rhai o’r gweithredwyr masnachol blaenaf sy’n rhan o’r strwythur prisiau tocynnau rhanbarthol sy’n cael eu trafod yn ofalus gan yr awdurdodau trafnidiaeth lleol, hefyd yn cyhoeddi eu tocynnau rhanbarthol perchnogol eu hunain ar gyfer yr un ardal, am bris ychydig yn is
. Mae’r buddiannau masnachol yn amlwg, gan fod y cyhoeddwr yn cadw’r holl arian am y tocynnau pris is, yn hytrach na chanran cytûn o’r tocynnau pris uwch.  Fodd bynnag, y broblem i’r teithwyr yw y gall yr arbediad bach hwn eu gadael ‘ar y clwt’ neu’n gorfod talu eto os ydynt angen defnyddio gwasanaethau gweithredwr arall.  Mae hyn yn broblem arbennig pan fydd trefniadau refeniw’r rhwydwaith lleol yn caniatáu i’r gweithredwr sy’n cyhoeddi gadw’r holl arian tocynnau a gasglwyd
.  Nid yw’r arferion hyn yn gwneud dim i wella hyder y cyhoedd yn y gwasanaeth a dylai Llywodraeth Cymru eu harchwilio’n fanwl o fewn ffiniau rheolau cystadleuaeth. 

Bydd integreiddio ehangach, yn cynnwys pellter hir gyda gwasanaethau lleol, angen ymdrech fwy cyfundrefnol.  Mae rhywfaint o integreiddio prisiau tocynnau’n bodoli eisoes, e.e. ‘Plus Bus’ a chynlluniau tacsi mewn trefi er bod y rhain yn gweithio orau mewn dinasoedd, ac yn llawer anoddach i’w trefnu mewn cytrefi estynedig heb sôn am ardaloedd gwledig.  Fe ddylai rhai gwasanaethau fel ‘atodiad rhwydwaith rheilffordd ‘ cynyddol rhwydwaith TrawsCymru
 gael eu cysylltu’n rhesymegol gyda’r system tocynnau rheilffordd cenedlaethol, o ystyried yr amcan penodol o ail gysylltu llefydd sydd wedi colli cysylltiadau rheilffordd
.

ARGYMHELLIAD 8 
Dylai Llywodraeth Cymru gymryd camau priodol i sicrhau bod gwasanaethau bws  ‘gwasanaeth rheilffordd atodol; a gwasanaethau trafnidiaeth eraill yn cael eu cynnwys yn effeithiol yn y rhwydwaith rheilffordd cenedlaethol a sicrhau eu bod ar gael yn ddigonol ac yn cael eu marchnata’n effeithiol.

Yng ngoleuni’r uchod mae’r Pwyllgor wedi nodi tocynnau a’r materion prisiau tocynnau cysylltiol fel maes sydd angen ymchwil pellach.  Mae Pwyllgor Defnyddwyr Trafnidiaeth Gyhoeddus felly wedi cynnig ymchwiliad pellach o’r polisi, materion ymarferol a chyfreithiol sy’n codi o’r maes hwn sy’n peri problemau yn ystod 2013-14
.

4.4 INTEGREIDDIO DULLIAU TRAFNIDIAETH GYHOEDDUS A PHREIFAT
Mae integreiddio dulliau teithio cyhoeddus a phreifat wedi cael ei drafod mewn amryw o ffyrdd.  Mae adnoddau Parcio a Theithio a ‘Chusan a Theithio’ (gollwng) wedi cael eu datblygu.  Mae’r rhain yn cael eu hystyried yn hanfodol i gael defnyddwyr ceir presennol i ddefnyddio trafnidiaeth gyhoeddus, yn hytrach na gwella gwasanaethau i ddefnyddwyr presennol trafnidiaeth gyhoeddus.  Mae gwasanaethau bws parcio a theithio yn awr yn gweithredu mewn rhyw saith awdurdod lleol yng Nghymru
, ac mae parcio a theithio trenau’n cynyddu’n sylweddol mewn gorsafoedd trenau yng Nghymru 
.  Mae’r Pwyllgor o’r farn y dylai Llywodraeth Cymru adolygu faint o le parcio ceir sydd ar gael mewn gorsafoedd ac ystyried ffyrdd o sicrhau bod parcio ar gael at ddefnydd teithwyr. 

ARGYMHELLIAD 9:

Dylai Llywodraeth Cymru adolygu faint o barcio sydd ar gael ar gyfer ceir mewn gorsafoedd ac ystyried ffyrdd o sicrhau bod parcio ar gael i deithwyr er mwyn annog defnydd pellach o drafnidiaeth gyhoeddus.
Nodiadau a Chyfeiriadau
� Mae partneriaethau ansawdd, a gyflwynwyd yn Neddf Trafnidiaeth 2000, ac a ddiwygiwyd ymhellach gan Ddeddf Trafnidiaeth Leol 2008, yn darparu fframwaith statudol ar gyfer gwelliant cydweithredol trafnidiaeth gyhoeddus rhwng awdurdodau lleol a gweithredwyr.


� Cynhaliwyd: Wrecsam 11 a 12 Mehefin 2012; Aberystwyth 30 a 31 Hydref 2012; Merthyr Tudful 16 ac 17 Ionawr 2013; a Chasnewydd 20 a 21 Mai 2013


� Cynhaliwyd yn y Drenewydd 13 Awst 2012; Llandeilo 6 Mehefin Wrecsam 11 Mehefin 2012; Aberystwyth 30 Hydref 2012; a Phontypridd 24 Ionawr 2013.


� Trwy grwpiau ffocws a gynhaliwyd yng Nghasnewydd (Gwent), Hwlffordd a Llandudno, ac a atodwyd gan 8 cyfweliad manwl, a chyfweliadau gyda rhyw 5 darparwr trafnidiaeth.


� A glywodd dystiolaeth llafar rhwng Tachwedd 2012 a Chwefror 2013, yn ogystal â chymell tystiolaeth ysgrifenedig eang. Gweler: http://www.senedd.assemblywales.org/documents/s17569/Report%20on%20Integrated%20Public%20Transport%20-%20May%202013.pdf


� http://wales.gov.uk/docs//det/publications/130710newittfrepi.pdf


� ‘On the Move: delivering integrated transport in Britain’s cities ’, Centre for Cities, 2008. Yn: www.centreforcities.org/research/2008/11/21/onthemove/‎ 


� Centre for Cities, op. cit., t8


� Beaufort Research/Prifysgol Caerdydd t5


� Llythyr gan y Gweinidog at Gadeirydd Pwyllgor Defnyddwyr Trafnidiaeth Gyhoeddus dyddiedig 18 Gorffennaf 2012. Cafodd y 6ed argymhelliad (rhif 2 yn yr adroddiad) ei gyfeirio’n ôl at weithredwyr gwasanaeth gan y teimlwyd nad oedd o fewn cwmpas y Gweinidog.


� E.e. O fysys lleol i wasanaethau trên


� Gweler yr Amserlen Rheilffordd Genedlaethol (190513 i 271213 - t9). Postiwyd ar wefan Network Rail yn:  http://www.networkrail.co.uk/browse%20documents/eNRT/May13/Commercial_Information.pdf


� Fel sy’n arferol ar rannau o rwydwaith rheilffordd y DU, lle gellir anfon teithwyr ymlaen yn lleol mewn tacsi os bydd oedi.


� Oddeutu 200m i fysys trefol, sy’n awgrymu gofod safle bws o 400m. Gweler e.e..: Accessible bus stop design guidance, Transport for London, 2006 ar: � HYPERLINK "http://www.tfl.gov.uk/assets/downloads/accessibile_bus_stop_design_guidance.pdf" �www.tfl.gov.uk/assets/downloads/accessibile_bus_stop_design_guidance.pdf� �Mae barn broffesiynol ar ofod gorsaf reilffordd/rheilffordd ysgafn/gorsaf metro priodol yn amrywio o ryw 800m (neu ½ milltir) i fyny, yn dibynnu ar y cyd-destun lleol.


� Mae eglurder yn gysyniad cynllunio trefol. “I ba raddau y gellir deall, llywio a chofio lle yn hawdd”. Gweler: Nodyn Cyngor Technegol Polisi Cynllunio Cymru: atodiad 2 – geirfa ar: http://wales.gov.uk/topics/planning/policy/tans/tan12/?lang=cy


�  Polisi Cynllunio Cymru Rhifyn 5 Tach 2012 Pennod 8 para 8.3.2. Yn: http://wales.gov.uk/docs/desh/publications/121107ppw5chapter8en.pdf


� Fel y cynllun Bwcabus yn sir Gaerfyrddin a Cheredigion: gweler:


http://wales.gov.uk/newsroom/transport/2012/120709bwcabus/?lang=cy


�Gweler tystiolaeth Cymdeithas Trafnidiaeth Gymunedol Cymru i’r Ymchwiliad NAW, yn: http://www.senedd.assemblywales.org/documents/s11918/Consultation%20Response%20IPT33.%20Community%20Transport%20Association%20Wales.pdf


� Am ragor o wybodaeth, gweler: http://www.gocymru.traveline-cymru.info


�Gan nad yw cardiau credyd a debyd yn cael eu derbyn fel arfer ar gyfer siwrnai bws lleol.


� Gweler gwefan TfL Oyster yn: http://www.tfl.gov.uk/tickets/14837.aspx 


� E.e. y teithiwr sydd fel arfer yn teithio i’r gwaith ar DC ond yn aml yn gallu rhannu car i ddychwelyd.


� Er bod polisïau eraill yn Llundain fel tâl atal tagfeydd a chyfyngiadau parcio hefyd yn arwyddocaol. 


� Yn absenoldeb Awdurdod Trafnidiaeth fel TfL.


� Yn cael ei gydnabod yn eang fel budd-dal tocyn bws i bobl hŷn ond hefyd wedi ei ymestyn i rai categorïau eraill, yn benodol rhai ag anableddau a’u cyd-deithwyr.  Mae hefyd, oherwydd rhesymau ecwiti, wedi ei ymestyn i gynnwys siwrnai defnyddwyr trên rhai trigolion lleol.


� Gall hyn arwain at sefyllfa lle mae’r awdurdod sy’n ad-dalu’n talu mwy am siwrnai aml ran, hyd yn oed am brisiau is, nac y byddai’r teithiwr yn ei dalu petai’n talu’n llawn am docyn!  Fodd bynnag, mae hon yn broblem ar gyfer trafodaethau ariannol ar lefel lywodraethol, ac nid yw’n hysbys i’r defnyddiwr.


� Trwy werthu tocynnau diwrnod yn hytrach na rhai sengl i ‘ddychwelwyr hwyr’. 


� E.e. yn Ne Cymru, mae Stagecoach yn cynnig set o docynnau ‘Day Rider’ a thocyn ‘Explorer’ i gynnwys eu holl gerbydau yn ne Cymru. Mae gwybodaeth am y rhain yn cael ei darparu’n syth trwy un clic ar y wefan.  Maen nhw hefyd yn defnyddio’r ‘teithiwr rhwydwaith dydd’ rhanbarthol sydd wedi ei drafod ac sy’n cynnwys gweithredwyr eraill hefyd.  Os yw’r newydd-ddyfodiad eisiau darganfod bodolaeth yr olaf o’r rhain ar-lein, rhaid lawrlwytho eu llawlyfr prisiau a darllen hyd at dudalen 5...Gweler: http://www.stagecoachbus.com/South%20Wales-tic.aspx


� Fel sy’n digwydd yn ne Cymru yn ôl pob sôn.  Gweler y Comisiwn Cystadleuaeth Atodiad: Astudiaeth Achos Caerdydd, §30, tudalen A6(4)B-9 yn: http://www.competition-commission.org.uk/assets/competitioncommission/docs/pdf/inquiry/ref2010/localbus/pdf/appendix_6_4b.pdf


� Yn benodol llwybr y T4 Caerdydd-Aberhonddu-Llandrindod-Drenewydd, gyda gwasanaethau arfaethedig eraill i gael eu cyflwyno.  Gweler: http://wales.gov.uk/docs//cabinetstatements/2013/130117busservicesinwalesen.doc


� Datganiad gan y Gweinidog ‘Gwasanaethau Bws yng Nghymru’. 17 Ionawr 2013. Yn: http://wales.gov.uk/about/cabinet/cabinetstatements/2013/busservicesinwales/;jsessionid=E0715FE06FC0D6A030D53CBCC8470279?lang=cy


� Pwyllgor Defnyddwyr Trafnidiaeth Gyhoeddus 20/21 Mai 2013 – blaengynllun gwaith (Cofnod 16).


� Pen-y-bont, Caerffili, Caerdydd, Abertawe, Caerfyrddin, Aberystwyth a’r Wyddgrug; gydag amseroedd a diwrnodiau gweithredu amrywiol.


� Yn arbennig o amgylch Caerdydd; cyfradd arbennig o uchel o deithwyr ar linell Glynebwy.






